
ll-Lussemburgu, 2 ta’ Marzu 2021

Sentenza fil-Kawza C-824/18
Stampa u Informazzjoni A.B. et (Hatra tal-Imhallifin fil-Qorti Suprema — Rikors)

L-emendi suééessivi tal-Ligi Pollakka dwar il-Kunsill Nazzjonali ghall-Gudikatura li

ghandhom bhala effett li jhassru I-istharrig gudizzjarju effettiv tad-decizjonijiet ta’

dan il-Kunsill li jipprezenta lill-President tar-Repubblika kandidati ghall-funzjonijiet
ta’ Mhallef fil-Qorti Suprema jistghu jiksru d-dritt tal-Unjoni

Fil-kaz ta’ ksur ippruvat, il-prin¢ipju ta’ supremazija tad-dritt tal-Unjoni jimponi fuq il-qorti nazzjonali
li thalli mhux applikati tali emendi

Permezz ta’ rizoluzzjonijiet adottati fAwwissu 2018, il-Krajowa Rada Sadownictwa (il-Kunsill
Nazzjonali ghall-Gudikatura, il-Polonja) (iktar ’il quddiem il-“KRS”) iddecieda li ma jipprezentax lill-
President tar-Repubblika tal-Polonja proposti ghal hatra ta’ hames persuni (iktar il quddiem ir-
“rikorrenti”) ghal pozizzjonijiet ta’ Mhallef tas-Sgd Najwyzszy (il-Qorti Suprema, il-Polonja) u i
jipprezenta kandidati ohrajn ghal dawn il-pozizzjonijiet. Ir-rikorrenti adixxew lin-Naczelny Sad
Administracyjny (il-Qorti Amministrattiva Suprema, il-Polonja), il-qorti tar-rinviju, b’rikorsi kontra
dawn ir-rizoluzzjonijiet. Tali rikorsi kienu ghalhekk irregolati bil-Ligi dwar il-Kunsill Nazzjonali ghall-
Gudikatura (iktar il quddiem il-“Ligi dwar il-KRS”), kif emendata b’ligi ta’ Lulju 2018. B’applikazzjoni
ta’ din is-sistema, kien previst, minn naha, li, jekk |I-ebda wiehed mill-partecipanti ghal pro¢edura ta’
hatra ghal pozizzjoni ta’ Mhallef tal-Qorti Suprema ma jikkontesta r-rizoluzzjoni inkwistjoni tal-KRS,
din ir-rizoluzzjoni ssir definittiva f'dak li jirrigwarda |-kandidat ipprezentat ghal din il-pozizzjoni, b’tali
mod li dan tal-ahhar seta’ jinhatar mill-President tar-Repubblika. Barra minn hekk, I-annullament
eventwali ta’ tali rizoluzzjoni fuq rikors ta’ parte¢ipant mhux ipprezentat ghall-hatra ma setax
iwassal ghal evalwazzjoni gdida tas-sitwazzjoni ta’ dan tal-ahhar ghall-finijiet tal-ghoti eventwali tal-
pozizzjoni kkonc¢ernata. Min-naha I|-ohra, skont din I-istess sistema, tali rikors ma setax ikun
ibbazat fug motiv ibbazat fug evalwazzjoni mhux xierqa tal-osservanza, mill-kandidati, tal-kriterji
mehuda inkunsiderazzjoni fl-adozzjoni tad-decizjoni dwar il-prezentazzjoni tal-proposta ta’ hatra.
Fit-talba ghal decizjoni preliminari inizjali taghha, il-qorti tar-rinviju, filwaqt li tqis li tali sistema
teskludi fil-prattika kull effettivita tar-rikors ipprezentat minn partecipant mhux ipprezentat ghall-
hatra, iddecidiet li tistagsi lill-Qorti tal-Gustizzja dwar il-konformita ta’ din is-sistema mad-dritt tal-
Unjoni.

Wara din it-talba ghal decizjoni preliminari inizjali, il-Ligi dwar il-KRS giet emendata mill-gdid
fl-2019. Bis-sahha ta’ din ir-riforma, minn naha, sar impossibbli li jigu pprezentati rikorsi kontra d-
decizjonijiet tal-KRS dwar il-prezentazzjoni jew in-nuqqgas ta’ prezentazzjoni ta’ kandidati ghall-
hatra ghal pozizzjonijiet ta’ Mhallef tal-Qorti Suprema. Min-naha I-ohra, din ir-riforma ddekretat
nuqgas ta’ lok li tinghata decizjoni ipso jure fuq tali rikorsi li ghadhom pendenti u b’dan il-mod
¢ahhdet, fil-fatt, lill-qorti tar-rinviju mill-kompetenza taghha sabiex taghti decizjoni dwar dan it-tip ta’
rikors kif ukoll mill-possibbilta li tikseb risposta ghad-domandi preliminari li hija kienet ghamlet lill-
Qorti tal-Gustizzja. F’dawn i¢-¢irkustanzi, fit-talba ghal decizjoni preliminari addizzjonali taghha, il-
qgorti tar-rinviju stagsiet lill-Qorti tal-Gustizzja dwar il-konformita mad-dritt tal-Unjoni ta’ din is-
sistema |-gdida.

Evalwazzjoni tal-Qorti tal-Gustizzja

Fl-ewwel lok, il-Qorti tal-Gustizzja, bhala Awla Manja, tiddeciedi, gabelxejn, li kemm is-sistema ta’
kooperazzjoni bejn il-grati nazzjonali u I-Qorti tal-Gustizzja, stabbilita fl-Artikolu 267 TFUE, kif ukoll
il-prin€ipju ta’ kooperazzjoni leali, stipulat fl-Artikolu 4(3) TUE, jipprekludu emendi legizlattivi, bhal
dawk, ipprecitati, imwettqa fl-2019 fil-Polonja, meta jidher li dawn kellhom bhala effetti specifici li

jipprekludu lill-Qorti tal-Gustizzja milli taghti decizjoni fuq domandi preliminari bhal dawk maghmula
mill-gorti tar-rinviju u li tigi eskluza kull possibbilta ta’ ripetizzjoni futura, minn qorti nazzjonali, ta’
domandi analogi ghalihom. II-Qorti tal-Gustizzja tippreciza, f'dan ir-rigward, li hija I-gorti tar-rinviju li
ghandha tevalwa, billi tiehu inkunsiderazzjoni I-elementi rilevanti kollha u, b’mod partikolari, il-
kuntest li fih il-legizlatur Pollakk adotta dawn I-emendi, jekk dan huwiex il-kaz f'din il-kawza.

Sussegwentement, il-Qorti tal-Gustizzja tqis li l-obbligu tal-Istati Membri li jistabbilixxu r-rimedji
gudizzjarji necessarji sabiex tigi zgurata lill-partijiet fil-kawza l-osservanza tad-dritt taghhom ghal
protezzjoni gudizzjarja effettiva fl-ogsma koperti mid-dritt tal-Unjoni, previst fit-tieni subparagrafu
tal-Artikolu 19(1) TUE, jista’ wkoll jipprekludi dan it-tip ta’ emendi legizlattivi. Dan huwa I-kaz meta
jkun jidher, li huwa, f'dan il-kaz ukoll, il-kompitu tal-gorti tar-rinviju li tevalwa abbazi tal-elementi
rilevanti kollha, li dawn l-emendi jkunu ta’ natura li jgajmu dubiji legittimi, fmohh il-partijiet fil-kawza,
fir-rigward tal-impermeabbilta tal-imhallfin mahtura abbazi tar-rizoluzzjonijiet tal-KRS, fid-dawl ta’
elementi esterni, b’'mod partikolari, ta’ influwenzi diretti jew indiretti mis-setgha legizlattiva u dik
ezekuttiva, u dwar in-newtralita taghhom fir-rigward tal-interessi li jkunu affrontati bihom. Tali
emendi jkunu jistghu ghalhekk iwasslu ghal assenza ta’ apparenza ta’ indipendenza jew ta’
imparzjalita ta’ dawn I-imhallfin li tkun ta’ natura li tippregudika I-fiduc¢ja li I-ustizzja ghandha tispira
fil-persuni fil-kawza f'so¢jeta demokratika u Stat tad-dritt.

Sabiex tasal ghal din il-konkluzjoni, il-Qorti tal-Gustizzja tfakkar li I-garanziji ta’ indipendenza u ta’
imparzjalita mehtiega skont id-dritt tal-Unjoni jissuponu |-ezistenza ta’ regoli li jirregolaw il-hatra tal-
imhallfin. Barra minn hekk, il-Qorti tal-Gustizzja tenfasizza r-rwol determinanti tal-KRS fil-process
ta’ hatra ghal pozizzjoni ta’ Mhallef tal-Qorti Suprema, peress li |-att ta’ proposta li huwa jadotta
jikkostitwixxi kundizzjoni sine qua non sabiex kandidat jinhatar sussegwentement. Ghaldagstant, il-
livell ta’ indipendenza li jgawdi minnu I-KRS fil-konfront tas-setgha legizlattiva u dik ezekuttiva
Pollakka jista’ jkun rilevanti sabiex jigi evalwat jekk I-Imhallfin li huwa jaghzel humiex ser ikunu
f'pozizzjoni li jissodisfaw ir-rekwiziti ta’ indipendenza u ta’ imparzjalita. Barra minn hekk, il-Qorti tal-
Gustizzja tindika li I-assenza eventwali ta’ stharrig gudizzjarju fil-kuntest ta’ proc¢ess ta’ hatra ghal
pozizzjonijiet ta’ Mhallef ta’ qorti suprema nazzjonali tista’ tirrizulta problematika meta |-elementi
kuntestwali rilevanti kollha li jikkaratterizzaw tali process fl-Istat Membru kkonéernat ikunu jistghu
jqajmu, fmohh il-partijiet fil-kawza, dubji ta’ natura sistematika fir-rigward tal-indipendenza u tal-
imparzjalita tal-lmhallfin mahtura wara dan il-pro¢ess. F’dan ir-rigward, il-Qorti tal-Gustizzja
tippreciza li, jekk il-qorti tar-rinviju kellha tikkonkludi, abbazi tal-elementi rilevanti kollha li hija
semmiet fid-decizjoni tar-rinviju taghha u, b’mod partikolari, tal-emendi legizlattivi li recentement
affettwaw il-pro¢ess ta’ nomina tal-membri tal-KRS, li dan tal-ahhar ma joffrix garanziji ta’
indipendenza suffi¢jenti, I-ezistenza ta’ rimedju gudizzjarju miftuh ghall-kandidati mhux maghzula
tkun tirrizulta necessarja sabiex tikkontribwixxi ghall-protezzjoni tal-process ta’ hatra tal-imhallfin
ikkonc¢ernati minn influwenzi diretti jew indiretti sabiex jigi evitat, fl-ahhar, li jkunu jistghu jgumu d-
dubji precitati.

Fl-ahhar nett, il-Qorti tal-Gustizzja tiddeciedi li, jekk il-qorti tar-rinviju tasal ghall-konkluZjoni li I-
adozzjoni tal-emendi legizlattivi tal-2019 saret bi ksur tad-dritt tal-Unjoni, il-prin€ipju ta’ supremazija
ta’ dan id-dritt jimponi fug din il-qorti tal-anhhar i thalli mhux applikati dawn I|-emendi,
irrispettivament minn jekk dawn ikunux ta’ origini legizlattiva jew kostituzzjonali, u li tkompli tassumi
I-kompetenza li kienet taghha sabiex tiehu konjizzjoni tat-tilwim li kellha quddiemha gabel ma
twettqu dawn I-emendi.

Fit-tieni lok, il-Qorti tal-Gustizzja tqis li t-tieni subparagrafu tal-Artikolu 19(1) TUE jipprekludi emendi
legizlattivi, bhal dawk, ipprecitati, li saru fl-2018 fil-Polonja, meta jkun jidher li dawn huma ta’ natura
li joholqu dubji legittimi, fmohh il-partijiet fil-kawza, dwar I|-impermeabbilta tal-Imhallfin hekk
mahtura fir-rigward ta’ elementi esterni, u fir-rigward tan-newtralita taghhom fil-konfront tal-interessi
li huma involuti, u li jwasslu ghalhekk ghal assenza ta’ apparenza ta’ indipendenza jew ta’
imparzjalita ta’ dawn I-imhallfin li tkun ta’ natura li tippregudika I-fiducja li I-gustizzja ghandha tispira
fil-persuni fil-kawza f'so¢jeta demokratika u Stat tad-dritt.

NOTA: Ir-rinviju ghal decizjoni preliminari jippermetti, lill-grati tal-Istati Memobiri fil-kuntest ta’ kawza mressqa
quddiemhom, li jitolbu lill-Qorti tal-Gustizzja interpretazzjoni tad-dritt tal-Unjoni jew li tiddeciedi dwar il-validita
ta’ att tal-Unjoni. II-Qorti tal-Gustizzja ma taqtax il-kawza nazzjonali. Hija I-qorti nazzjonali li ghandha ssib
soluzzjoni ghall-kawza skont id-decizjoni tal-Qorti tal-Gustizzja. Din id-deciZjoni torbot, bl-istess mod, lill-grati
nazzjonali I-ohra li quddiemhom titressaq problema simili.

Dokument mhux uffi¢jali ghall-uzu tal-mezzi tal-komunikazzjoni li ma jorbotx lill-Qorti tal-Gustizzja.
It-test shih tas-sentenza jinsab fis-sit CURIA mill-jum li fih tinghata s-sentenza
Kuntatt ghall-istampa: Jacques René Zammit @& (+352) 4303 3355
Ritratti tal-ghoti tas-sentenza huma disponibbli fuq "Europe by Satellite” [ @ (+32) 2 2964106

